Y Gemau Olympaidd – Yr Olympics

Llundain - 1908
Tug o War/Tynnu Rhaff
(Mae yna sleidiau Ppt wedi eu paratoi – ond nid oes rhaid eu defnyddio.)
Sleid 1

· Rhwng 1900 a 1920 roedd Tug o War, neu Tynnu Rhaff, yn rhan poblogaidd iawn o’r Gemau Olympaidd.  
· Mae’n bwysig i gofio fod pob cystadleuydd yn y Gemau Olympaidd yn gweithio llawn amser, a doedd na ddim athletwyr proffesiynol. 

· Sut fyddech chi’n dewis tîm Tynnu Rhaff ar gyfer y Gemau Olympaidd?   

· Doedd gan America ddim tîm tynnu rhaff swyddogol, felly dyma nhw’n dewis yr aelodau mwyaf a chryfaf o’u tîm Olympaidd. Dewison nhw rai o’r tîm rhwyfo ac hefyd enillwyr y fedal aur yn y ‘shot put’ a’r ‘hammer’. Fel arfer, dyma’r dynion mwyaf yn unrhyw dîm o athletwyr. Yn wir, roedden nhw i gyd yn ddynion cryf, nerthol.

· Tybed be ddigwyddodd? 

· Fe gollodd tîm America yn y rownd gyntaf. 

· Yn ddiddorol, yn y pencampwriaeth Tynnu Rhaff roedd clybiau yn hytrach na gwledydd yn gallu cystadlu. Felly, yn 1908 pan gynhaliwyd y Gemau Olympaidd yn Llundain roedd yna nifer o glybiau o Lloegr yn cystadlu yn erbyn ei gilydd.

· Yn y rownd derfynol roedd yna ddau dîm o blismyn – plismyn Dinas Llundain, a phlismyn dinas Lerpwl. 
· Roedd y plismyn yn ddynion cryf, wedi arfer cyd-weithio â’i gilydd ac roedden nhw wedi bod yn ymarfer. Hefyd, y gystadleuaeth Tynnu Rhaff oedd eu blaenoriaeth. Enillodd ddau aelod o’r tîm buddugol, John James Shepherd a Frederick Humphreys ddwy fedal aur ac un fedal arian yn olynol yng Ngemau Olympaidd 1908, 1912, a 1920 (doedd na ddim Gemau Olympaidd yn 1916 oherwydd y Rhyfel Byd Cyntaf).
· Os mai ti fyddai’r ‘Bos’, pwy fyddet ti’n ddewis i fod ar dy ochr di? Mae pawb yn dda am rywbeth, ond does na neb yn dda am wneud pob dim. 
Pwy fyddet ti’n ddewis i goginio bwyd i ti?

Pwy fyddet ti’n ddewis i ofalu amdanat ti taset ti’n sâl?

Pwy fyddet ti’n ddewis i gadw cwmni i ti ar daith hir?

Pwy fyddet ti’n ddewis i ofalu am dy arian?

Pwy fyddet ti’n ddewis i dy helpu di hefo dy waith?

Pwy fyddet ti’n ddewis i fod ar dy dîm Tynnu Rhaff?

· Mae’n debygol iawn y byddet ti’n dewis sawl person gwahanol – yn dibynnu’n union ar y sefyllfa a’r galw.
Sleid 2

· Ddwy fil o flynyddoedd yn ôl ysgrifennodd Paul lythyr at Gristnogion yn Rhufain. Mae ei eiriau yn sicr o fod wedi codi calon y Cristnogion cyntaf yna oedd yn byw yng nghanol Rhufain.

Ysgrifennodd,

Ni sy’n mynd i ennill

Dyn ni’n gwybod fod Duw’n trefnu popeth er lles y rhai sy'n ei garu – 
Felly, beth mae hyn yn ei olygu? 
Os ydy Duw ar ein hochr ni, does dim ots pwy sy'n ein herbyn ni! 
Wnaeth Duw ddim hyd yn oed arbed ei Fab ei hun! 
Rhoddodd e yn aberth i farw yn ein lle ni i gyd. 

· Mae’n grêt i gael ffrindiau a theulu ar eich ochr chi, ond roedd Paul yn credu ei fod o hyd yn oed yn well i gael Duw ar eich ochr chi ym mhob sefyllfa.
Cyd-weddïwn Weddi’r Arglwydd:   Ein Tad...

